Virusların hemaqqlütinasiyaedici və hemoadsorbsiya xüsusiyyəti, mexanizmi.
      Toyuq embrionlarını.hüceyrə kulturalarını,eləcə də laborator heyvanlarını viruslu materialla yoluxdurduqdan sonra virusların çoxalması heç də həmişə müşahidə edilmir.Bu obyektlərdə virusların çoxalmasını aşkar etmək 9indikasiya etmək)üçün orada baçverən dəyişikliklər nəzərə alınır.
      Toyuq embrionunda virusların çoxalmasını embrionun ölümünə, xoionallantois qişasında bəzi virusların əmələ gətirdiyi nekroz sahələrinə (ospinlərə) əsasən aşkar etmək olar.Bəzi virusların eritsrositləri aqqlütinasiya uğratmaq xüsusiyyətindən də istifadə edilir.Bunun üçün toyuq embrionlarının amnion və allantois mayeləri ilə hemaqqlütinasiya reaksiyası qoyulur.
       Hüceyrə kulturalarında viruslar inkişaf edərkən orada müxtəlif dəyişikliklər əmələ gəlir ki,bunların vasitəsi ilə virusları indikasiya etmək mümkündür.Hüceyrə daxilində virusların reproduksiyası hüceyrələrin degenerasiyası və beləliklə də,onların morfologiyasının dəyişilməsi ilə xarakterizə olunur.Buna sitopatik təsir(SPT) deyilir. Sitopatik təsirin xarakteri müxtəlif olduğundan bundan virusların tanınmasında da istifadə edilir.Məsələn,respiratorsinsitial virusların hüceyrə kulturasında inkişafı hüceyrələrin birləşməsi nəticəsində simplastlar,sinsitlər adlanan çoxnüvəli heceyrələrin əmələ gəlməsilə müşayət olunur.
      Bəzi virusların hüceyrə kulturasında,eləcə də orqanizm hüceyrələrində çoxalması zamanı hüceyrələrin sitoplazması və ya nüvəsi daxilində spesifik hüceyrədaxili əlavələrin(cisimciklərin) əmələ gəlməsi müşahidə edilir.Bu əlavələr asasən virus komponentlərindən ibarət olur,bəzən isə sahib hüceyrənin reaksiyası kimi meydana çıxa bilər.Ölçüləri kifayət qədər iri (25mkm-ə kimi) olduğundan bu əlavələri müvafiq boyama üsulları ilə aşkar etmək mümkündür.	Məsələn, təbii çiçək virusu hüceyrələrdə  sitoplazmadaxili Qvarnieri əmələ gətirir.Nüvədaxili əlavələr isə əsasən adenoviruslarla və herpesviruslarla yoluxmuş hüceyrələrdə müşahidə edilir.
   Hüceyrə kulturalarında bəzi virusların inkişafı müvafiq nahiyyədə hüceyrələrin məhvi ilə nəticələnir ki,bu sahələri (neqativ koloniyaları) aşkar etməklə virusları indikasuya etmək mümkündür.Hüceyrə kulturasını yoluxdurduqdan sonra onun üzərinə aqar təbəqəsinin əlavə edilməsi virusların  reproduksiya ocaqlarını məhdudlaşdırır.Nəticədə onların əmələ gətirdikləri nekroz ocaqları bir-birindən təcrid olunmuş şəkildə təzahür edir.Bir nekroz ocağının  bir virus hissəciyi ilə əmələ gəlməsini qəbul etməklə ilkin materialda virus hissəciklərinin sayını müəyyən dəqiqliklə təyin etmək mümkündür.
        Hüceyrə kulturalarında virusların inkişafı <<rəng sınağı>> vasitəsilə indikasiya etmək olar.Bunun üçün indiqatorlu (məsələn,metil qırmızısı) qidalı mühitdə  kultivasiya edilən hüceyrə kulturasından istifadə edilir.Virus inkişaf edərkən hüceyrələr məhv olur ona görə də mühitin ilkin rəngi dəyişməz qalır.Virus inkişaf etmədiyi təqdirdə hüceyrələrin metabolitik məhsullarının təsiri nəticəsində mühitin rənginin dəyişməsi müşahidə olunur.
      Hüceyrə kulturasında virusların indikasiyasının  daha bir üsulu hemadsorbsiya fenomenidir.Bəzi virusların çoxaldığı hüceyrələr  müəyyən eritrositləri  öz səthinə yapışdırır.Buna səbəb həmin virusların (paramiksoviruslar, ortomiksoviruslar və s.) səthində hemaqqlütüninlərin  olmasıdır.Viruslar daxilində çoxaldığı  hüceyrələrin səthinə çıxaraq eritrositlərlə birləşir,nəticədə hemadsorbsiya  fenomeni baş verir.Beləliklə, bu fenomen hemaqqlütinasiya reaksiyasının bir variantıdır.
        Bəzi hallarda , xüsusən kultivasiya edilərkən SPT törətməyən virusları indikasiya etmək üçün interferensiya fenomenindən istifadə olunur.İnterferensiyanın mahiyyəti ondan ibarətdir ki, bir növ virusla yoluxmuş hüceyrə digər viruslara qarşı rezistent olur.Məsələn, məxmərək virusu müxtəlif hüceyrə kulturalarında kultivasiya olunmasına baxmayaraq SPT törətmir.İlkin toxuma kulturalarında bu virusu interferensiya fenomeninə görə aşkar etmək olur.Bunun üçün məxmərək virusu ilə yoluxdurulmuş hüceyrə kulturası  SPT əmələ gətirən  indiqator virusla, məsələn, vezikulyar stomatit virusu ilə də yoluxdurulur.Məxmərək virusunun hüceyrə kulturasında çoxalması indiqator virusun çoxalmasına mane olduğundan SPT müşahidə edilmir.Lakin məxmərək virusu hüceyrə kulturasında inkişaf  etmədikdə indiqator virusu  çoxalmağa başlayır  və bu, SPT ilə təzahür edir.

